Пи: Пи санын жатқа айту

Сабақтың негізгі мазмұны
	
Фильм Пи (π) таңбаларын мыңға және мыңдаған ондық разрядқа дейін оқуға деген талпыныстардан басталады. Пи шеңбер ұзындығының, оның диаметріне қатынасымен анықталады. Сондай-ақ экранда шеңбер ауданының формуласы беріледі. Фильмде Пи иррационал сан ретінде түсіндіріледі. Яғни, оны қарапайым бөлшекпен өрнектей алмаймыз, ол шексіз және қайталанбайтын ондық бөлшекке жіктелген сан. Компьютерлер көмегімен алғашқы бес триллион Пи таңбасы анықталғанымен, көбіне тәжірибелік мақсатта одан анағұрлым аз таңбалар қолданылады. 




Негізгі нәтижелер 

· Сабақтың негізгі мақсаттары 
· Сәйкес формулалар арқылы шеңбердің ұзындығы мен ауданын таба білу.
· Ақырлы ондық бөлшектің жай бөлшек болатынын түсіну. 

· Ұсынылатын жаттығулар
· Шеңбер ауданы мен ұзындығы формулаларын пайдаланып, қарапайым есептер шығарыңыз. 
· Барлық 1/n кері сандарын n=20 дейін, ондық түрінде өрнектеңіз.
· 1/n сандарын ондық бөлшектерге жіктеу кезінде мүмкін болатын қайталанатын цифрлар санын анықтаңыз. 
· Алғашқы 20 санның квадраты мен алғашқы 10 санның кубын есте сақтаңыз. 

Қосымша нәтижелер

· Сабақтың негізгі мақсаттары
· Пи – иррационал сан екенін түсіну. 
· Периодтық ондық бөлшектің нөлден басқа бүтін a, b сандары үшін a/b түрінде жазылатын бөлшек екенін түсіну. 

1. Ұсынылатын жаттығулар
· Ондық бөлшектерді жай бөлшек түрінде жазыңыз.
· Пи-ден басқа иррационал сандарды табыңыз. 
· 2 санының квадраттық түбірі иррационал сан екенін дәлелдеңіз. 

Ұқсас фильмдер

Сабақ жоспарына дейін қолдану:	
 
· Пи санын есептеу: Архимед
Бұл фильмде, 2000 жыл бұрын Архимедтің Пи санын есептеу үшін қолданған таңғажайып әдісі туралы айтылады. 
 
Сабақ жоспарынан кейін қолдану:

· Иррационал сандар: Пифагор
Бұл фильмде, математиктердің Пи сияқты иррационал сандарға мыңдаған жылдар бойы бас қатырып келгендігін, ал кейбірі үшін бұл тіпті өмір мен өлім мәселесі болғандығы айтылады. 
· Қытайдағы математиканың дамуы
Бұл фильм Қытайдағы математиканың батыс елдерінен тыс дамығанымен, оларда да жеті ондық таңбаға дейінгі дәлдіктегі Пи саны болғанын баяндайды. 
·  Өз IQ-іңізге сенесіз бе?
Бұл фильмде мынадай сұрақ талқыланады: Интеллект дегеніміз не және оны 
өлшеуге болады ма?

Сабақ жоспары
	Кіріспе

	
Экран арқылы Пи санының алғашқы 40 немесе 50 таңбаға дейінгі жазылуын көрсетіңіз. Оқушыларға мүмкіндігінше көп таңбаны есте сақтауды тапсырыңыз. Әрі қарай, кімнің ең көп таңба жаттағанын тексеріңіз.


	Фильм көрсету

	
Пи: Пи санын жатқа айту 


	Негізгі жаттығулар 

	
Негізгі деңгей

Ақырлы, ондық және периодтық бөлшектер арасындағы айырмашылықты түсіндіріңіз. Оқушыларға ½, ⅓, ¼...1/20 жай бөлшектерін, ондық бөлшектерді жазу ережесін қолдана отырып, ондық бөлшек түрінде жазуды тапсырыңыз. Қайталанатын таңбалар санын анықтап, оларға кез-келген үлгі табыңыз. Оқушылардан 1/n ондық бөлшектеріне жіктеуде қайталанатын таңбалар санының шегі болатынын не болмайтынын сұраңыз. Математиктердің Пи санын иррационал санға жататынын дәлелдегенін және ондық бөлшекке жіктеу дегеніміз не екенін түсіндіріңіз. 

Тереңдетілген деңгей

Рационал және иррационал сандарға анықтама беріп, рационал және иррационал сандар мен ондық бөлшекке жіктеу арасындағы байланысты ерекшелеп көрсетіңіз. Оқушыларға ондық бөлшектерді жай бөлшектер түрінде жазуды тапсырыңыз. Иррационал сандарға мысал келтіріңіз. 2 санының квадраттық түбірі иррационал сан екенін кері жору тәсілімен дәлелдеңіз. 


	Қосымша жаттығулар

	
Фильмде, ғаламда кездесетін кез-келген шеңбер қасиетін анықтауға Пи санының 38 ондық таңбасы жеткілікті екені айтылады. Пи санын есептеп, 39 ондық таңбаның айырмашылығын анықтаңыз (мысалы, дөңгеленген аула ауданы, Жер экваторының ұзындығы, Күн айналасындағы орбита қашықтығы). 


	Міндетті емес қосымша тапсырмалар

	
[bookmark: _GoBack]Пи санының ондық таңбаларға жіктелуі шексіз және қайталанбайтын болса, онда кейбір математиктер болжағандай, Пи санының жіктелуі дұрыс реттегі біздің туған күнімізді көрсетеді (мысалы, 15.09.01. 15 қыркүйек 2001 жылды көрсетеді). Ғаламтордан осы болжамды тексеріп, Пи санынан өз туған күніңізді іздеп көріңіз. Шексіз әрі қайталанбайтын ондық таңбалармен жұмыс жасай отырып, сіз осындай нәтижеге қол жеткіземін деп ойлайсыз ба? 

